
La Carta Del Apostol San Pablo a
Los
Colosenses

Colosds ca iglesia qui Pablo quénénina

1 Naa carta quénéhai ca Pablo ca éa xo naa. Jabi
Jesucristd éa quénaniqué jahué Chani chitahéhuati
ibo iti. Dios shina ja ini quiha. Mato joihuaquia.
Jasca, mato joihuahi quiha ébé xaté Timoteo ri.
2 Jabi Colosas ca bamatimaxéniria ca chahahua-
canaibo qui naa noba Chani raaqui noa. Noba
Jahépa Dids mato shomahuano. Mato ja rani-
huano ra.

Chahahuacanaibo bax Pablo béhoxnina

3 Noba Dios, naa noba Ibo Jesucristo Jahépa qui
béhoxhi tsi mato quéshpi “Gracias” iroha-irohaqui
noa. 4 Ma bamayamahai ca no nicaniqué ra.
Cristo Jesu qui ma chitimiyoihaina, chahahua-
canaibo huétsa bo ma noihaina, tihi cabo no
nicani quiha mato yoati na. Ja quéshpi tsi “Gra-
cias” iriaqui noa ra. °Jasca, anomariaxéhi quiha
toa mana xo tsi Dids mato shomahuariahaina
iquia ra. Jaha pasoti ma chitahéhuani quiha, Dios

jabija ca Chanijia camanicaniqué no. ¢ Anomaria
tsi xo toa Chani ra. Jaboqui jatiroha ca mai tsi
pacanahi quiha toa ma nicani ca Chani. Jia tsi
nohiria ba jabi yoi jabitihuahi quiha, naa mato
jabi ja jabitihuani jascaria. Toa Chani nicahax tsi
ma mébiriahacani quiha, cahéyoihax na. 7 Jabi naa
Chani Epafras, naa no béta yonocobéquinanish catd

mato tiisimaniqué. Jia tsi mato Xéréqué tsi no bax
jayonoconi quiha. Cristo yonati yoi tsi Xo naa joni
ra. 8 Espiritu Sant6 tsi ma noihai ca yoati tsi noqui
ja yoani quiha.

9 Jabi ma chahahuanina, ma noihaina,

tihi cabo nicaxo tsi mato bax Dbéhoxti no
jénépistiayamarianiqué ra. Béhoxhi tsi mato bax

Dios é nicahai ca tsi xo naa: Jariapari Dios mato
meébino, jahué shina ati ma cahéyoino. Jaquiréqué
mana ca tiisi mato qui ja ano. Toa nicaquia
béhoxqui na. 10Jatsi Dios shina cahéyoihi tsi Iboba
quinia jia ca 0 tsi bésopixéqui mato ra. Toca tsi Ibo
ranihuarohaxéqui mato. Jasca, Ibo cahéyoiqui
tsi yonoco jia ca saihuaxéqui mato, jatiroha
ca ma acai caté no. Jatsi Dios tiisi ma cahéhai
ca aniriano iquia. Toa nicaquia béhoxqui na.
11Jatsi jahué chama yoi tsi Diés mato coshihuano
ra, yosanahaxma tsi jatiroha ca ténéti métsa
imano iquish na. 12 Ténéhi tsi rani tsi Jahépa
Dios qui “Gracias” icana. Ja tsi xo toa noqui
rohahuanish cato ra. Jahué mana ca oqué-oquéria
ca jahué bo xaténacatsi quiha. Toa huéaria ca iti
tsi méstéhuahacanish cabo ya ixéhi quiha noa ra.
13-14 Jasca, Jahépa Dios tsi X0 toa yonamisxéniria
ca tsémo quima noqui meébinish cato. Mébixo tsi
quiha ja noihai ca Baqué otohai ca qui noqui ja
shitamani quiha. Jahué Baqué iqui tsi noqui ja
paquémahaca tsi noba jocha ja masaniqué.

Jahué Baqué résohai cato tsi nohiria bo xaba-
hamati quinia Dios anina

15 Nicacahué. Jisnoma ca Dios jaria yoi ca
Jisiquimati Ibo-iboria xo Cristo ra. Jaha tsi Dios

jabi yoi ca jismahacani quiha. Jasca, jatiroha
ca néhohuahacanish ca oqué-oquéria ca tsi Xo naa
ra. 16 Jahué chama tsi jahué bo téqué acacani
quiha. Naipa ca jahué bo, mai ca jahué bo,
noqui béroria ca jahué bo téqué, tihi cabo Cristd
néhohuani quiha jahué chama no. Jasca, jisnoma
ca jahué bo, naa angel bo, mana ca ibobo, mana
ca yonacanaibo, mana ca chama bo, tihi cabo
néhohuahacani quiha jahué chama no. Jasca, ja bax
jatiroha ca néhohuahacani quiha. 17 Jahuécara ca
néhohuahacanox parino tsijainiqué. Jaboquijahué
chama tsi jatiroha ca otohi quiha ra. 18 Jasca,
iglesia ca chahahuacanaibo réquéniniti ibo tsi xo,
naa “Iglesia Mapo” 1 no aina. Jabi iglesia tsi
X0 toa jahué yora, naa noqui Cristo banahua-
canaibo. Jasca, jatiroha ca réqué Chitahéhuati Ibo-
iboria tsi X0 naa. ¢Tsayayamacanai? Jariapari ca
bésotéquémahacanish ca tsi xo naa, résohax na. Toca
tsi jatiroha ca quinia tsi jariapari ca oqué-oquéria
ca Cristo manéniqué. Yama tsi Xo toa oqué cato ra.
19 Dios tocani quiha jahué Baqué 6 tsi Dios jabi-
jabiria chiténo. 20Jasca, jahué Baqué yoi tsi quiha
jatiroha ca yoshihuahacanish ca jahué bo jahari
Di0s bécasniqué jamé ca yoi ya rabénamati. Cruzo
tsi jahué Baqué résohai cato tsi jatiroha ca naipa
cabo, jatiroha ca mai cabo, tihi cabo Dios jiahuani
quiha, ja béta ja rabénacano iquish na.

21 JTahari mato carayanabo ri Dids béniqué ra
ja béta rabénati. Naarima tsi Dios basi mato
carayanabo i-ipaoni quiha. Toatiya tsi Dios pa-
somaha ma i-ipaoniqué, jochahuaxéniria ca jabi
ma jayapaoni ca iqui na. 22Jama, jaboqui jahué

Baqué résoni cato tsi Dios rabéti bo ma acacaniqué
ra. Mato bax jahué yora yoi tsi ja téné-ténéni
quiha. Jaha tsi jahué Baqué iqui tsi méstéxéni ca
quésohacatimaxéni ixéqui mato ra, Dios bésojo tsi
ma niiqué no. 23 Tocaxéti xo ra, chahahuacanaibo
quinia 6 tsi ma rétsaqué no. Jasca, toa tiisimaha-

cani ca xabahamati Chani 6 tsi ma coshinaxéti xo.
Anomaria tsi Xo toa Chani ra. ¢Jatiroha ca nohiria

bo qui yoahacayamayamahi ni? Jabi yonati iti é
quénahacaniqué toa Chani yoati.

Iglesia mébiti Pablo quénahacanina

24Dios Chani yoapama tsi mato carayanabo bax
ténéti rani-raniquia. E qui jia quiha. Jabi é ténéhai
cato tsiiglesia ca chahahuacanaibo ténéhai ca jati-
huati métsa pistia ca éa xo naa. Jabi iglesia cabo,
naa banahuacanaibo bax Cristo ténériani quiha.
Jatsi ja ténéhai ca qui € ténéhai ca maniacasquia
€a ri anihuaxéna. 25Jabi chahahuacanaibo téqué
meébiti € quénahacani quiha € qui Dids jahué Chani
aniqué no. Toa Chani nohiria bo qui é boti xo.
26 Jabi siri tsi quiha, naa huéstima ca Xénipa no tsi
cahénoma naa Chani i-ipaoniqué. Jama, jaboqui
jahué nohiria bo qui naa Chani jismahi quiha
Dios ra. 27 Jabi Dios shina tsi xo naa: Jahué
nohiria bo qui naa joné ca cahéhama Chani Dids
jisiquimacasni quiha. Jaboqui carayanabo qui ri
cahi quiha jahué Chani ra. Joné i-ipaoni quiha
toa mato carayanabo bax Di6s acasnina. Jama,
jaboqui mato 0 tsi xo Cristo. Ja iqui Dios oqué
Xaténax€qui mato carayanabo ri.

28 Jaha tsi jatiroha ca nohiria bo, naa jodiobo
carayanabo téqué qui Cristo Chani yoaquia. Yoba-

pama tsi jatiroha cabo toa Chani tiisimaqui noa,
jia tsi Cristo tiisi ja cahéyoicano iquish na. Cristo
0 tsi jatiroha cabo shinahamacasqui noa. 29 Noba
yonoco yoi tsi Xo toa. Jaha no quééhai ca tsi xo toa
Cristo 0 tsi nohiria bo shinacoshi iquiina. Ja tsi
X0 toa yonoco-yonocoriaquia é qui Cristo acai ca
chama no.

2

1Jabi anomaria ini quiha toa mato bax é yono-
conina iquia. Mato Coloséas ca chahahuacanaibo,
toa ca Laodiced ca racacanaibo, jasca mato noho
béroma ca xaté bo, tihi cabo bax € yonocorianiqué
ra. Toa mato cahémacasquia. 2 Mato mébiquia
ra ma shinacoshinano iquish na. Jasca, oqué
tsi mato noinamacasquia ra. Mato tiisi anihua-
casquia, Dios yoi, naa mana ca jisnoma ca Dios ma
cahéyoino ra. Nicaparicana. Cristo yoi pi cahéqui
tsi noba mana ca jisnoma ca Dios yoi cahéxéqui
mato ra. Cristo tsi xo toa Dios yoi noqui Cahémati
Ibo-iboria. 3Jasca, ja tsi Xo toa Dios tiisi-tiisiria
jaya cato iquia. 4Jama, tobi xo toa mato paracas-
canaibo, naa Cristo quima mato bésomacascanaibo
ré. Ma parahacayamano. 3 Jaboqui mato basi
X0 €a ré, jama, mato tahé ca jascaria ca é nori,
mato béta noho shina nori iqui na. Jaboqui jia tsi
Cristo qui ma chitimihai ca jisquia. Ja iqui tsi rani-
raniquia.

6 Jabi Cristo ma biniqué mato Ibo-iboria iti.
Jiaria quiha. Jatsi jia tsi mato ja yonano ra.
7 Jabi némi tsi mai qui jahué tapo raahi quiha
jihui, jahué chama bixéna. Jascaria tsi Cristo
quima mato chama ma bino mato ri. Jaha tsi

ma shinahaxéti xo. Oqué-oquéria tsi Cristo qui
ma chitimixéti Xxo, naa ma tiisimahacani jascaria.
Jasca, rani-raniriacana Dios mato shomahuahai
ca quéshpi na.

Cristo 0 ca jabi paxa cato

8Quiniacaxécahué. Tobixo toa mahitsa ca chani.
Tobi xo mahitsa ca tiisi ri. Tihi caba tsi ma para-
hacayamano. Cristo quima joyamahi quiha ja
yoacanaina, nohiria ba jabi bo, nohiria ba shina-
haina, tihi cabo quima ja nori. Mahitsa tsi xo toa
ja yoacanai ca téqué iquia.

9 Nicaparicana. Mali tsi Cristo coqué tsi quiha
jahué yora yoi ¢ tsi Dios jabi-jabiria bésoniqué.
10 Ja tsi xo toa Dios jabi-jabiria jayaria xo. Mana
ca yonahai ca chama jaya ca angel bo Réquéniniti
Ibo-iboria ca Cristo tsi Xxo naa. ¢Tsayayamacanai?
Anomaria tsi xo noba Cristo ra. 11 Cristo qui
ma chahahuaqué tsi quiha Cristo mato jibirishay-
oiniqué, mato jochahuaxéniria ca noma jabi ja
pérésiqué no. Cristo tsi xo toa mato mébinish
cato, joni bo nomari. 12 Jabi toa ma jisma-
hacani quiha ma ashimahacaniqué no. Toat-
iya tsi Cristo ya mato jochahuaxéniria ca noma
jabi maihuahacaniqué. Ja maihuahacaqué tsi
quiha Cristo ya mato jabi paxa ca térononiqué,
chamaxeéniria ca Dios qui ma chitiminiqué no. Jabi
naa chamaxeéniria ca Di6s jahué Baqué bésomani
quiha. 13 Chitimi-nox pari tsi quiha Dios qui
bésoyama jascaria ca ma i-ipaoniqué mato jocha
iquina. Toatiyd tsi carayanabo ma iniiqui tsi Dios
yoba ma jayamani quiha. Jama, jahué Baqué ja
bésotéquémani jascaria tsi mato carayanabo Di0s

bésomaniqué. Bésomaxo tsi quiha mato jocha téqué
ja masaniqué. 14 Masaxo tsi quiha mato jocha
cuenta ja nianiqué. Anomaria ini quiha toa jahué
yoba pasomaha ca no jochahaina ra. Jatsi cruzo
tsi noba cuenta bo ja tooxaniqué. Jaboqui yama
tsi xo ra. 15 Toca tsi Satands noqui quésoti chama
ja mébiyoniqué. Meébixo tsi jahué cruz ca Baqué
tsi jatiroha cabo qui Cristé béboni ca jahué bo ja
jismaniqué ra. Achiqui cabo jascaria tsi Satanas,
jahué yonati bo, tihi cabo ja mépini quiha jatiroha
caba tsayano.

16 Jatsi réqué canomani ra. Jodioba
yonamisxéniria ca arati jabi bo quima ma
paquémahacaniqué iquia. Toa jabi bo nama tsi ma
janahacayamano bésoti. “Pinoma xo toa; anoma
X0 naa; naa jodioba fiesta acana; tobi xo noba
joiti bari bo” tihi ca yoba bo mato qui acani quiha
banahuati. 17]Jato jodioba jabi bo roha quiha. Jabi
jénima toa arati jabi bo i-ipaoni quiha ati, Cristo
jonox parino. Jama, huinocahai ca tébaquishi roha
ca toa jabi bo ini quiha. Tsayacahué. Jahué jaria-
jaria xo Cristo ra. Jabi jahué jaria-jaria jisiquiqué
tsi quiha toa mahitsa ca jabi bo huinocaniqué.
18 Jatsi quiniacaxécana. Tod ca jodioba jabi-
naxéniria caba mato parayamano jato mahitsa
ca chani no. Jato qui jiaria tsi xo toa angel bo
qui ja aracanaina pé. Toca ca nohiria bo tsi xo
toa ja ténamécanai ca yoati tsi noqui yoarohacas-
canaina iquia. Tihi cabo iqui tsi mato oqué ja
nori ca quéscahuacani quiha pé. Jama, jato noma
jabi iqui tsi mahitsa tsi xo toa ja shinacanaina
ra. 19 Tsayacahué. Cristo, naa noba Réquéniniti
Ibo-iboria banahuacasyamacani quiha ré. Ja

qui ja rilyamacani quiha. Jabi Crist6 noqui
réquéninino tsi coshinaqui noa, naa noqui Cristo
banahuacanaibo. Huésti ca yora jascaria xo noa
ra. TocatsiDios quijia ca quinia 0 tsi shinahaxéqui
noa, naa noqui Cristo banahuacanaibo.

20 Jatsi €a nicaparicana. Cristo ya tsi toa mai
ca noma quinia bo qui ma résoniqué. Résopiqul
tsi ¢jéniriaxo tsi toa mai ca jabi bo jari acas-
canai sa, xabahamahacaxéna? Toa jabi bo 0 pi
quééqui tsi ¢jari chahahuayamacanaiba quinia ba-
nahuayamayamacanai ré? 21 “Toa ayamacahué;
toa piyamacahué, toa motsayamacahué” i pi jaca
no tsi jato qui nicariaqui mato ré. ¢Jéniria ni sa?
22 ;Mahitsa ma ni toa jabi bo téqué iquia? Chama
yama X0 toa yoba bo noqui mébiti. Pihacati Xo piti
ra. Jabi joni ba yoba roha xo toa ja yoacanaina
iquia. 23Jiaria ca yoba bo jaca nori ca ma shina-
mitsa; mahitsa jaca nori. Tsayacahué. Béronoma
tsi xo toa yoba bo no banahuahaina pé. Ja iqui
tsi noba noma jabi yonati métsa toa jabi bo nori
ca quéscahuaqui mato ré. Mahitsa ca xo iquia ra.
Noqui mébitimaxéniria ca Xo.

1Cristo yahax tsi ma bésomahacaniqué iquia, jabi
paxa ca mato qui Dids aniqué no. Ja tsi xo toa
mana ca jahué bo yoati tsi ma shina-shinaxéti xo.
Jaha xo Cristo. Tod tsi Dios ménécayd tsi jahué
troné tsi tsaho quiha. 2Jatsi mana ca jahué bo
yoati tsi shinacana, mai ca jahué bo nomari. 3Jabi
chahahuacanaibo manéhi tsi mato noma jabi qui
ma résoniqué. Jatsi ¢jénahuariahax raca mai ca
jahué bo 6 ma quééna? Jaboqui Dios 6 xo mato,

jahué Cristo ya. 4]Jaboqui Cristo tsi xo toa mato
bésomayoihaina ra. Jabi ja jisiquino tsi mana tsi ja
béta jisiquixéqui mato ri. Toa bari tsi jahué oqué
Xaténaxéqui mato ra.

Noba jabi siri— Noba jabi paxa

5 Jatsi mato 6 ca jochahuaxéni ca jahué bo ma
nameéxéti Xxo, naa mato noma jabi yoi cato. Jatsi
anoma ca chotahai ca basicana. Yoi ca jahué bo
ayamacana. Jasca, matonoma jabijaha quééhaica
banahuayamacana. Jasca, parata 6 quéémisxéniria
ca joni iyamacana, idolo bo qui arahai ca jascaria
ja nori iqui na. Tihi ca mato 6 ca jahué bo ma
nameéxéti xo. 6 Quiniacaxécana. Naa jocha bo iqui
tsi jahué yoba nicamisxéniria cabo copi-copixéhi
quiha Dios ra. 7 Jaha bésocapa. Toca tsi ma
béso-bésopaoni quiha chahahuanox pari. 8Jasca,
jaboqui chahahuacanaibo ma nori iqui tsi naa
jocha bo téqué ma niaxéti xo: caxahaina, itsis-
nahaina, ténémacatsaina, joi ocahuahaina, anoma
ca chanihaina, tihi cabo niacana iquia. ° Jasca,
qUIanabequlyamacana Anoma quiha. ¢Mato jabi
siri, naa yoi ca ma a-apaoni ca ma tsoboyamaya-
mani? 10 Tsoboxo tsi quiha Dios jabi paxa ca
ma sahuéniqué. Mato 0 tsi xo toa jabi paxa
iquia. Jatiroha ca bari tsi toa mato 6 ca jabi
paxa chamahuahi quiha mato néhohuanish cato
ra, jahué jaria-jaria ma jayano iquish na. Tocahi
quiha oqué tsi ma cahéyoino. 11 Jaha tsi yama tsi
X0 toa Dios qui oqué cabo iquia. Ja qui jaharisi tsi
X0 carayanabo jodiobo téqué. Ja qui jaharisi tsi xo
papi cahécanaibo, papi cahéyamacanaibo téqué. Ja
qui jaharisi tsi Xo yonati yonatima téqué. Yama tsi

X0 toa ja qui oqué cato. Jabi no cahécatsai ca tsi
X0 naa: ¢Mato 0 tsi bésohi ni Cristo? Toa cahécasqui
noa. Jatiroha ca chahahuacanaibo 6 bésohi quiha

a.

12 JTabi Dios nohiria bo xo mato ra. Noixo tsi
quiha mato ja biniqué jahué-na bo iti. Ja tsi xo
toa ma noixéti xo. Noiqui tsi jahué jabi sahuécana.
Noiti jabi ma sahuéxéti xo. Shomahuati jabi
ma sahuéxéti xo. Mamé ma oquéhuayamaxéti Xo.
Ishima ma iti xo. Méri tsi ma yosanayamati xo.
13 Jasca, mébinabéquicana. Mato qui tsohuécaraca
joi mérapino tsi jato yoi ca shina-bénocana iquia.
Shinaparicana. ¢Mato yoi ca mato Iboba shina-
bénoyamayamani? Jascaria tsi ma tocaxéti xo mato
ri. 14 Tihi ca jabi jia ca qui noiti jabi ma maniaxéti
xo ra. No noihai ca tsi xo toa jatiroha ca jahué
bo quétsomahaina, huésti ca maxo iti. 15Jasca, Di6s
mato ranihuahai catd tsi mato shina yonahacano
iquia. Huésti ca maxo iti ma quénahacani quiha jia
tsi racanabéquiti. Jatsi rani-ranicana iquia.

16Jasca, mato shina ¢ tsi Cristo Chani réamériano
ra. Tiisi yaxo tsitiisimanacana. Jia tsi yobanacana
Dios yoba ya. Ranihax salmos, himnos, quéquéti
bo, tihi cabo Dios qui quéquécana. 17 Jahuécara
ca ma acaina, ma iquiina, tihi cabo téqué acana
Ibo Jesu chama no. Apama tsi Jahépa Dios qui
“Gracias” icana jaha no.

Chahahuacanaiba banahuahacaxéti ca yoba

18 Mato béné bo nicacana, ahui ba. Tocaxéti
x0 Ibo qui chitimicanaibo ra. 19 Mato ahui bo
noicana, béné ba. Jato yonayamacana iquia.
20 Mato nabo nicacana, xocobd. Toca tsi Dios
ranihuaxéqui mato ra. 21 Mahitsa mato xocobo

caxahuayamacana, jahépa b4; ja yosanacamitsa
iqui na. 22 Mato chama bo nicacana, yonati ba.
Mato 0 ja bésoyamacano tsi jia tsi yonococana, naa
mato 0 ja bésocanai jascaria. Jasca, shina jia ca
yahax tsi jia tsi jato bax yonococana, Ibo ma cha-
hahuacatsai iqui na. 23 Jahuécara aqui tsi ranixo
tsi acana. Ibo bax yonocoqui mato, nohiria bax
roha nomari. 24 Shina-bénoyamacana: Jia ca pi ma
ano tsi mato copixéhi quiha mato Ibo. Ibo Cristo
bax yonocoyoiqui mato ra. 25Jasca, copihacaxéhi
quiha yoi ca acanaibo ri jato yoi ca quéshpi na.
Yama tsi xo toa Dios copi quima paxacaxécanaibo
ra. Dios qui jaharisi xo nohiria bo téqué.

4

1Jatsi quiniacaxécana chama ba. Mésté tsi mato
yonati bo yonacana. Shinaparicana. Chama yoi
jaya xo mato ri, naa mato naipa ca Chama.

2 Jasca, béhoxti jénéyamacana. Béhoxpama tsi
bésocana Dios qui “Gracias” iquiina. 3Jasca, no bax
ri béhoxcana, Jesucristo Chanijia ca yoati xaba Dids
noqui ano. Jabi toa Chani tahéhax tsi preso xara
X0 éajaboquiré. 4Jatsi béhoxcana, béroria tsi Cristo
Chani é yoano, naa é yoaxéti ria.

> Jasca, quinia jia tsi Dios cahéyamacanaibo quiri
bésocana. Jato bax jia ca ati xaba ma yoshihuaya-
mano. 6 Jia tsi yosanahaxma tsi jato qui ma
chanixéti xo. Chanixo tsi jia tsi jato québiti ma
tanaxeti xo.

Jaroha ca joihuahaina
7Joxo tsi éa yoati tsi mato yoaxéhi quiha Tiquico,
naa mato qui naa carta ja axéqué no. Naa joni

noiriaquia ra. Jia tsi éa mébiriahi quiha, € béta X0
tsi Dios yonoco abéquihaina. 8 Naa joni mato qui
raaquia, €a yoati tsi ja yoaxéhai catd tsi mato ja
ranihuano iquish na. 9Jasca, ja béta shinajiaxéni
ca xaté huétsa raaquia, naa Onésimo icanai cato.
Mato jimibo quiha, Colosas quima ax ja joni iqui
na. Jatiroha ca néd ca ocapijaha ca mato yoa-
caxécani quiha.

10Jarohari tsi mato joihuahi quiha é béta preso
iqui ca Aristarco. Jasca, mato joihuahi quiha
Bernabé chahi Marcos ri. Jabi Marcos yoati tsi
naa yoba mato qui é raani quiha. Jabi mato qui
ja shishono tsi jia tsi toa joni joihuacana. 11 Jasca,
mato joihuahi quiha néa ca Jesus Justo ri. Naa
tres ca chahahuanish ca jodiobo roha tsi xo toa
jaboqui é béta yonocobéquihaina Chama Dios bax
na. Jia tsi xo toa €a ja mébicanaina.

127asca, mato joihuahi quiha Epafras, naa mato
yaca ax jonish cato. Cristo yonati yoi Xo jaa
ri. Anomaria tsi Xo toa mato bax ja béhoxhaina.
Béhoxpama tsi Dios nicahi quiha mato shina-
hamati, jia tsi Dios shina ma nicariano iquish na.
13 Mato parayamaquia. Mato meébiriacatsi quiha
naa joni ra. Jasca, toa ca Laodicea, Hierapolis, tihi
cato ca iglesia bo ri shinahi quiha. 14 Jasca, mato
joihuahi quiha doctor Lucas noho rabéti yoi. Mato
joihuahi quiha Demas ri.

15 Jasca, Laodiced ca chahahuacanaibo é bax
ma joihuano. Jasca, tobi Ninfas, jahué xobd ca
aracanaibo, tihi cabo € bax ma joihuano. 16 Jasca,
naa carta tsayaxo tsi Laodicea ca iglesia ma nica-
mano. Jasca, Laodicea quiéraani ca carta bicahué

tsayaxéna. 17Jasca, Arquipo quinoho chaniyoima
ano. “Mi qui acacani ca yonoco jatihuahué, naa
jaha Ibo quééhai cato. Mi jatihuaxéti xo” ii quiha
Pabloija qui cana.

18 Mato joihuaquia éari. Noho méqué yoi tsi naa
carta quénéquia ra. Jasca, €a shinacana. Jari preso
xara xo éaré. Dids mato shomahuano ra. Iqué.

